Прашање бр 1  

Почитувани!
Во врска со мерка 1 од последниот повик за ИПАРД, Ве молам да ме известите дали инвестицијата во Пластеник (линк подолу - типот на избраниот пластеник со прилог слики) е прифатлива во програмата Мерка 1 од ИПАРД. 

Станува збор за професионален пластеник од Италијанско производство од реномирана компанија, тунелски тип со висина 3.9, ширина 8м, должина зависно од терен и конфигурација. Тоа се димензии кои се воедно соодветни за механизацијата со која ке се извршуваат работните задачи во самиот пластеник. Воедно би сакал да направам и дистинкција на терминот пластеник - тунелски тип кој го прилочжувам како линк во овој маил со терминот "фолии и тунели", што се користи во слободниот па дури и во "стручниот" говор кај нас. Така наречените, тунели, фолии се со многу помала висина, помалку од 2м, ширина 3-4 м и речиси никаква технологија внатре, конструкција произведена од отпадни цевки. 

Тоа што е во прилог на овој маил е висока технологија и дизајн на тунел, кој со своите перформанси обезбедува услови за производство како и оранжерија со покривка од флексибилен полимер. Всушност станува збор за речиси истата конструкција. 

Причината за употреба на тунелската, верзијата што ја имаме избрано, во споредба со верзијата блок или хала, се всушност микроклиматските услови на локацијата. Односно за тунелската верзија се одлучува на оние локации каде се присутни ветрови, што е всушност и случај со нашиот проект, кој треба да се реализира во Долни Балван.   

Предложената конструкција има век на трајност минимум 30 години. Флексибилниот полимер е истиот како и кај пластеник, блок или хала со Век на трајност, зависно од условите (УВ), 5-7 години. 

Заради еколошки причини, производителот има развиено модел кој целосно се прицврстува на почвата без бетонски фундамент, што е од огромно значење за зачувувањето на потенцијалот на земјоделските површини. 

Во прилог брошура и слики од избраниот модел за кој барам од Вас мислење, дали може да биде прифатен од страна на Агенцијата при апликација за ИПАРД. 

- Избран тип, модел од страна на проектантот (согласно микроклиматските услови на локацијата) од брошурата во прилог - Oriente TS, без странични луфтери. 

Одговор бр 1 
Почитувани,
1. Оградување е прифатлива инвестиција согласно Листата на прифатливи трошоци, а дали треба да се изработи елаборат за истата ќе треба да се информирате во Секторот за урбанизам при Вашата Општина, бидејки тие се одговорни за  имплементација на законот за градење;

2. За да аплицирате за инвестиција во земјоделска механизација потребно е да поседувате мин. 1 ха обработлива површина регистрирана во ЛПИС;

3. Документот е изјава со која барателот изјавува дека е запознаен со условите пропишани на посебни минимални услови за добра земјоделска пракса и заштита на животната средина објавени во Службен весник на РСМ бр 178/2015 и дека истите ќе ги почитува и спроведува на целото земјоделско стопанство пред доставување на Барањето за исплата и истиот треба да е потпишан од барателот. 

Со почит,

Прашање бр 2 

Почитувани,
Се работи за правно лице кое е средно претпријатие и е заинтересирано за моменталниот ЈАВЕН ОГЛАС ИПАРД 2 Мерка 1 - Инвестиции во основни средства на земјоделски стопанства

Правното лице во составот на фирмата има регистрирано две подружници за примарно производство на пченица на земјоделско земјиште  земено под концесија со локации во с. Романовце и с. Мездра со вкупна површина од 1.500 ха.

Тој е заинтересиран за набавка на земјоделска приклучна механизација .

Во повикот стои дека за ваков вид на инвестиција е потребно минимум 1 ха.

Прашањето е дали овој правен субјект има право да аплицира со оваа површина на земјиште.

Поздрав

Однапред благодарам

Одговор бр 2 

Почитувани 

Со таа површина која ја имате може да аплицирате, но мра да ви се напомене дека треба да се исполнат сите други наведени критериуми кои се наведени во Јавниот повик 01/2020 и истиот е објавен на нашата веб страна www.ipardpa.gov.mk 

За секоја потребна информација стоиме на располагање какои подрачните канцеларии на Агенцијата за поттикнување на развој. 

Прашање бр 3 

Почитувани,
 

Би сакале да прашаме дали ние како живинарска фарма, која се занимава со одлгедување на несилки за јајца, можеме да аплицираме во овај повик на ИПАРД II програмата, за набавка на нова сортирачка, за селектирање на јајца по класи. Машината ќе биде нова и со потекло од ЕУ. Оваа машина ни е повеќе од потребна, затоа што за старата веќе не можеме да најдеме резервни делови.

Одговор бр 3 

Почитувани 

Во овој повик за жал нема да можете да аплицирате за таа машина бидејки се наоѓа на листата на прифатливи трошоци за кофинансирање. Во наредниот повик ќе се потрудиме да ја внесеме во листа како би овозможиле да аплицирате. 

